
«Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասին, «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատասխան` Հայաuտանի Հանրապետության կառավարությունը որոշում է.

1. «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի N1 հավելվածում կատարել վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N1616-Ն որոշման 5-րդ և 11-րդ  հավելվածներում համաձայն NN 1 և 2 հավելվածների: 
2. Հայաստանի Հանրապետության Արմավիրի մարզպետարանին 2013 թվականի ինն ամսում հատկացնել 7,560.0 հազար դրամ Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման “այլ կապիտալ դրամաշնորհներ” հոդվածով)` Հայաստանի Հանրապետության Արմավիրի մարզի Մրգաշատ համայնքի բնակիչ Հունան Ժորայի Մխիթարյանի 12 անձանցից բաղկացած ընտանիքի բնակարանային խնդիրը լուծելու համար:
3. Հունան Ժորայի Մխիթարյանի ընտանիքի բնակարանային խնդիրը լուծել Արմավիրի մարզի Մրգաշատ համայնքի 3-րդ փողոցի 2-րդ փակուղու թիվ 3 հասցեում գտնվող անշարժ գույքը ձեռք բերելու միջոցով: 
4. Հայաստանի Հանրապետության Արմավիրի մարզպետին` սույն որոշման 1-ին կետով սահմանված գումարը ստանալուց հետո տասնօրյա ժամկետում կնքել սույն որոշման 2-րդ կետում նշված հասցեում գտնվող անշարժ գույքի առքուվաճառքի և նվիրատվության պայմանագիրը: 
5.  Սահմանել, որ սույն որոշման 1-ին կետում նշված անձանց անշարժ գույքը հատկացվում է ընդհանուր համատեղ սեփականության իրավունքով` երեսուն տարվա ընթացքում չօտարելու պայմանով:
6.  Սույն որոշման 3-րդ կետում նշված առքուվաճառքի և նվիրատվության մասին պայմանագրի նոտարական վավերացման ու պայմանագրից ծագող իրավունքների պետական գրանցման հետ կապված ծախսերը կատարվում են Հայաստանի Հանրապետության Արմավիրի մարզպետարանի միջոցների հաշվին:


ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶՊԵՏԱՐԱՆԻՆ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
1.1 Ի կատարումն մշտապես գործող նախարարական սոցիալական կոմիտեի 04.04.2013թ. նիստի N 14.10/[151407]-13 արձանագրության 6.1 կետի 2) ենթակետի` կատարվել է ընտանիքների անապահովության գնահատման համակարգում (այսուհետ` գնահատման համակարգ) հաշվառված 9 և ավելի երեխա ունեցող ընտանիքների սոցիալական վիճակի և առկա կարիքների վերաբերյալ մանրամասն հետազոտություն, այդ թվում Արմավիրի մարզի գյուղ Մրգաշատի 5-րդ փողոց, 11 շենք, բն. 5-ի բնակիչ Մխիթարյանների ընտանիք: Մխիթարյանների ընտանիքը կազմված է 12 անձից, որից մինչև 18 տարեկան երեխաների թիվը կազմում է 9, մինչև 5 տարեկան երեխաները` 3, դպրոցահասակ են 5-ը, հաճախում են գյուղի հիմնական դպրոց: 
Ընտանիքի սոցիալական կարիքների գնահատման արդյունքում պարզվել է.
1. Բնակարանային պայմաններ` բնակվում են Մրգաշատի նախկին հիվանդանոցի շենքում (այլ ընտանիքներ նույնպես բնակվում են այդ շենքում), 2 սենյակում, ունեն հարմարեցված խոհանոց և լոգարան, ջրի աղբյուրը բակում է, զուգարանը նույնպես` արևելյան տիպի: Զբաղեցրած բնակ.տարածության նկատմամբ սեփականության իրավունք չունեն: 
2. Տնտեսական դժվարություններ, մշտական եկամուտի աղբյուրը ընտանեկան նպաստն է 83500 դրամ: Ամուսիններով օրավարձով զբաղվում են հողագործությամբ: 
Ընտանիքի մեկ շնչին ընկնում է ամսական 6950 դրամ (Համաձայն ՀՀ ԱՎԾ տվյալներով 2013թ. 1-ին եռամսյակում ՀՀ ԱՆ նորմատիվներով` 55347 դրամ, ՀԲ մեթոդաբանությամբ` 46176 դրամ, 2011թ. աղքատության շեմը` 36158 դրամ):
«Կիսաբաց պատուհան» հաղորդման (դեռևս չի ցուցադրվել) շրջանակներում խոստացել են ընտանիքին նվիրաբերել մեկ «Նիվա» մակնիշի ավտոմեքենա: 
Սննդապահովության, հագուստով և այլ առաջին անհրաժեշտության պարագաների խիստ կարիք, խանութներում ունեն պարտքեր: 
3. Կրթական կարիքներ, երեխաներն ունակ են, սակայն սոցիալական մեկուսացվածության պատճառով հետ են ընկնում կրթական ծրագրերից, խոուսափում են լրացուցիչ կամ արտադպրոցական կրթական ծրագրերին մասանակցելուց: Երեխաներից մեկը սովորում է Երևանի պետական ճարտարագիտական համալսարանի քոլեջում, բնակվում է Երևանում` քեռու տանը, միաժամանակ աշխատում է: 
4. Ծնողավարման հմտությունների անբավարար մակարդակ: 

2. Առաջարկվող կարգավորման բնույթը
2.1 Ներկայացված որոշման նախագծով լուծվում է Մխիթարյանների ընտանիքի միայն բնակարանային կարիքը, որի համար նրա ընտանիքին հատկացվում է Արմավիրի մարզի Մրգաշատ համայնքի 3-րդ փողոցի 2-րդ փակուղու թիվ 3 հասցեում գտնվող անշարժ գույքը, այդ թվում երկհարկանի առանձնատունը, ընտանիքի բոլոր անդամներին համասեփականության իրավունքով, 30 տարի առանց օտարման իրավունքի: 

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
3.1 Որոշման նախագիծը մշակվել է ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչության կողմից: 

4. Ակնկալվող արդյունքը
Մխիթարյանների ընտանիքի սեփականության իրավունքով առանձնատան առկայություն: 


ՏԵՂԵԿԱՆՔ

ՀՀ կառավարության «Հայաստանի Հանրապետության Արմավիրի մարզպետարանին գումար հատկացնելու մասին» որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ: 


ՏԵՂԵԿԱՆՔ

ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

ՀՀ կառավարության «Հայաստանի Հանրապետության Արմավիրի մարզպետարանին գումար հատկացնելու մասին» որոշման նախագծի ընդունմամբ պետական բյուջեում եկամուտների և ծախսերի ավելացում կամ նվազեցում չի նախատեսվում:


